
1 Januari beralih guna
bekalan elektrik TBB

Kuala Lumpur: Mulai 1 Ja-
nuari depan, pengguna do-
mestik dan industri di Se-
menanjung boleh memilih
untuk beralih kepada peng-
gunaan bekalan elektrik da-
ripada sumber tenaga boleh
baharu (TBB) yang dijana
dari sumber loji jana kuasa
solar dan hidro.

Bekalan elektrik berciri-
kan hijau dan mesra alam
itu ditawarkan Kementeri-
an Tenaga dan Sumber Asli
menerusi pelancaran Tarif
Elektrik Hijau atau Green
Electricity Tariff (GET), se-
malam.

Menteri Tenaga dan Sum-
ber Asli Datuk Seri Taki-
yuddin Hassan berkata,
GET menawarkan 4500 Gi-
gaWatt jam tenaga elektrik
daripada sumber TBB se-
tahun.

Beliau berkata, jumlah ber-
kenaan bersamaan dengan

kapasiti yang boleh dibekal-
kan kepada 600,000 unit ru-
mah untuk tempoh sebulan
kepada pengguna elektrik di
Semenanjung bagi tempoh
2022 hingga 2024.

“Bekalan elektrik dari-
pada sumber TBB yang di-
tawarkan boleh ditambah
berdasarkan permintaan.

“Pelanggan GET akan di-
kenakan bayaran tambahan
sebanyak 3.7 sen bagi setiap
kiloWatt jam TBB yang di-
beli melalui program ini,”
katanya.

Takiyuddin berkata,
pengguna yang melanggan
GET turut mendapat sijil
yang mengesahkan bekalan
eletrik itu bekalan elektrik
daripada sumber TBB me-
lalui sijil Malaysia Rene-
wable Energy Certificates
atau mREC yang berdaftar
dengan badan pensijilan
antarabangsa.

